ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 16-Ի N 2096-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի ընդունման անհրաժեշտությունը

	1. Հայաստանի Հանրապետության կառավարության 16.12.2021 N 2096-Ա որոշման (այսուհետ՝ որոշում) N 10 Հավելվածի ««Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության լուծարման արդյունքում նախարարությանը ամրացված գույք» բաժնի, «Պաշարներ (այդ թվում՝ փոքրարժեք և արագամաշ նյութեր)» գլխի 15-րդ կետի 1210 հատ «Լոկալ ջեռուցման սարքավորումները/ալյումինե մարտկոցները/» մոնտաժված են ջեռուցման ներքին համակարգին և համարվում են շենքի անբաժանելի մասեր: Հետևաբար դրանք անհրաժեշտ է հանել որոշման N 10 Հավելվածից: 
2. Որոշման N 6 Հավելվածով Հայաստանի Հանրապետության կառավարության 2019 թվականի հոկտեմբերի 31-ի N 1507-Ն որոշմամբ համակարգի որոշ պետական ոչ առևտրային կազմակերպությունների լուծարման արդյունքում Հայաստանի Հանրապետության աշխատանքի և սոցիալական հարցերի նախարարությանը (այսուհետ՝ նախարարություն) ամրացված գույքից 5 հատ երկհարկանի մահճակալ հետ է վերցվել և ամրացվել «Երևանի «Զատիկ» երեխաների աջակցության կենտրոն» պետական ոչ առևտրային կազմակերպությանը, իսկ որոշման N 17 Հավելվածով՝ «Հանս Քրիստիան Կոֆոեդ» բարեգործական հիմնադրամին (այսուհետ՝ հիմնադրամ) նվիրաբերվել է որոշակի գույք, այդ թվում 22 հատ երկհարկանի մահճակալ:
Կորոնավիրուսային վարակի (COVID-19) կանխարգելման, վերահսկման և այլ միջոցառումների իրականացման նպատակով՝ նախարարությունը «Դիլիջանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության լուծարման արդյունքում նախարարությանը ամրացված գույքից որոշման N 17 Հավելվածում նշված գույքը աշխատանքային կարգով փոխանցել է «Հանս Քրիստիան Կոֆոեդ» բարեգործական հիմնադրամին (փոխանցման փաստաթղթերը կցվում են)՝ մինչև որոշման նախագիծը շրջանառության մեջ դնելը: Իր հերթին, կարիքից ելնելով, հիմնադրամը իրեն փոխանցված գույքից 5 հատ երկհարկանի մահճակալ հանձնել է «Երևանի «Զատիկ» երեխաների աջակցության կենտրոն» պետական ոչ առևտրային կազմակերպությանը:
Սակայն որոշման N 17 Հավելվածի 1-ին կետում 17 հատ երկհարկանի մահճակալի փոխարեն նշվել է 22 հատ երկհարկանի մահճակալ:  
3. Նախարարություն է դիմել Հայաստանի Հանրապետության կրթության, գիտության, մշակույթի և սպորտի նախարարությունը (այսուհետ՝ այսուհետ՝ ԿԳՍՄ նախարարություն), խնդրելով՝ Հայաստանի Հանրապետության կառավարության 2019 թվականի հոկտեմբերի 31-ի  N 1507-Ն որոշման համաձայն լուծարված «Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության՝ տնօրենի աշխատասենյակի ամբողջ գույքը, մարզական գույքը և ջեռուցման մարտկոցները սահմանված կարգով հանձնել «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը (գրությունը կցվում է):
Հարկ է նշել, որ լուծարված «Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության տնօրենի աշխատասենյակի ամբողջ գույքը որոշմամբ հատկացվել է այլ կազմակերպության, կազմակերպությունում մարզական գույք չի եղել: 
      Մյուս կողմից, նախարարության կողմից որոշման նախագիծը Հայաստանի Հանրապետության վարչապետի աշխատակազմ ներկայացնելուց հետո, Հայաստանի Հանրապետության վարչապետի աշխատակազմի 20.10.2021 N 02/16.11/37454-2021 գրությամբ նախարարություն է ուղարկվել սոցիալական վարչության կողմից տրված եզրակացությունը, որով վերջինս առաջարկել էր վերանայել նախագծի NN 1-5-րդ Հավելվածներով նախարարության ենթակայության պետական ոչ առևտրային կազմակերպություններին ամրացված և դրանց գործառույթների իրականացման համար ոչ անհրաժեշտ գույքից և N 16-րդ Հավելվածով կազմակերպությունների լուծարման արդյունքում նախարարությանը ամրացված գույքից հետ վերցվող և որպես բնաիրային օգնություն որոշ պետական ոչ առևտրային կազմակերպությունների վերանվանման կամ վերակազմակերպման արդյունքում ընտանիք տեղափոխված երեխաներին և սոցիալապես անապահով ընտանիքներին որպես բնաիրային օգնություն տրամադրվող գույքի ցանկը՝ անհասկանալի համարելով ցանկում ներառված ֆաքսի, ֆաքսիմիլային ապարատի, մարմնամարզության համար նախատեսված այծիկի, մագլցող պատի և այլնի տրամադրումը այդ ընտանիքներին: 
  Վերոնշյալ եզրակացության հիման վրա որոշման նախագծի հավելվածներում ներառված վեց կազմակերպությունների գույքից հանվել է 49 միավոր գույք (ցանկը կցվում է), որի գերակշիռ մասը սպորտային գույք է: Որոշման նախագծից հանված գույքի ցանկը նախարարությունը ուղարկել էր ԿԳՄՍ նախարարություն, սակայն վերջինիս գրության մեջ ներառվել է միայն լուծարված «Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության գույքը:
Նախագծով նախատեսվել է նաև «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը ամրացնել նաև որոշման նախագծից հանված ամբողջ սպորտային գույքը:
4. Հայաստանի Հանրապետության կառավարության 10.01.2022 N 292-Ա որոշման N 4 հավելվածով որոշման N 63 հավելվածը շարադրվել է նոր խմբագրությամբ, որում եղած «Օդամաքրիչ խողովակ ճաշարանի» գույքից բացի ավելցվել է նաև «Զրուցարան (տաղավար)» գույքը: Որոշման N 63 հավելվածում գույքի արժեքի չափման միավորը եղել է դրամ, իսկ Հայաստանի Հանրապետության կառավարության 10.01.2022 N 292-Ա որոշման N 4 հավելվածում՝ հազար դրամ, սակայն «Օդամաքրիչ խողովակ ճաշարանի» գույքի արժեքի չափման միավորը նշվել է դրամ: Անհրաժեշտ է կատարել համապատասխան շտկումները:    
5. Որոշման 10-րդ կետով հանձնարարվել է՝ որոշումն ուժի մեջ մտնելուց հետո եռամսյա ժամկետում ապահովել որոշման NN 64 և 65 հավելվածներում նշված շարժական և անշարժ գույքի հանձնման-ընդունման աշխատանքների իրականացումը և համապատասխան պայմանագրերի կնքումը: Նախարարությունը կազմել և Վանաձորի համայնքապետարանին կարծիքի է ներկայացրել որոշման NN 64 և 65 հավելվածներում նշված շարժական և անշարժ գույքի հանձնման-ընդունման ակտերի և նվիրաբերության պայմանագրերի նախագծերը, սակայն համայնքապետարանը հայտնել է, որ 2021 թվականի դեկտեմբերի 22-ից Վանաձորում չկա համայնքի ղեկավար, 2022 թվականի բյուջե հաստատված չէ, ուստի կարծիք կներկայացվի համայնքի ղեկավար ընտրվելուց հետո (նախարարության և համայնքապետարանի գրությունները կցվում են): Առայսօր համայնքի ղեկավարի խնդիրը չի լուծվել, ինչով պայմանավորված անհրաժեշտ է փոփոխել հանձնման-ընդունման աշխատանքների իրականացման ժամկետը:
Վերոգրյալով պայմանավորված՝ անհրաժեշտություն է առաջացել որոշման մեջ կատարել համապատասխան փոփոխություններ և լրացումներ:  

	Ընթացիկ իրավիճակը և խնդիրները

	1. Որոշման N 10 Հավելվածի ««Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության լուծարման արդյունքում նախարարությանը ամրացված գույք» բաժնի, «Պաշարներ (այդ թվում՝ փոքրարժեք և արագամաշ նյութեր)» գլխի 15-րդ կետի 1210 հատ «Լոկալ ջեռուցման սարքավորումները/ալյումինե մարտկոցները/» մոնտաժված են ջեռուցման ներքին համակարգին և համարվում են շենքի անբաժանելի մասեր: Դրանք անհրաժեշտ է հանել որոշման N 10 Հավելվածից և հանձնել «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը, քանի որ Հայաստանի Հանրապետության կառավարության 04.11.2021 N 1802-Ա որոշմամբ «Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության շենքից 2762.4 քառ. մետր անհատույց անժամկետ օգտագործման իրավունքով ամրացվել է  վերջինիս:
2. Որոշման N 17 Հավելվածում ավել ներառված 5 հատ երկհարկանի մահճակալի պատճառով, չի ավարտվում «Երևանի «Զատիկ» երեխաների աջակցության կենտրոն» պետական ոչ առևտրային կազմակերպությանը և հիմնադրամին հատկացված գույքերի ձևակերպման աշխատանքները: Անհրաժեշտ է որոշման N 17 Հավելվածում կատարել ճշտում:
3. Հայաստանի Հանրապետության կառավարության 2019 թվականի հոկտեմբերի 31-ի N 1507-Ն որոշման 3-րդ կետի համաձայն՝ Հայաստանի Հանրապետության աշխատանքի և սոցիալական հարցերի նախարարությանը ամրացված գույքը պահեստավորված է լուծարված «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների կողմից նախկինում զբաղեցրած շենքերում և պահպանվում է նախարարության աշխատակազմի աշխատակազմի ֆոնդի շրջանակներում աշխատանքի ընդունված 16 պահակների կողմից:
     Հայաստանի Հանրապետության վարչապետի սոցիալական վարչության կողմից տրված եզրակացության հիման վրա որոշման նախագծի հավելվածներից հանված 49 միավոր գույքից 27-ը պահեստավորված են լուծարված «Դիլիջանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների կողմից նախկինում զբաղեցրած շենքերում և քանի դեռ այնտեղ գույք կա, նախարարությունը չի կարող ազատել դրանց պահպանումն իրականացնող պահակներին:
     Անհրաժեշտ է իրացնել 27 միավոր պահեստավորված գույքը, ինչը հնարավորություն կտա ազատել դրանց պահպանումը իրականացնող՝ նախարարության աշխատակազմի աշխատավարձի ֆոնդի շրջանակներում աշխատանքի ընդունված  պահակներին: 
4. Նոր խմբագրությամբ շարադրված որոշման N 63 հավելվածում նշված երկու անվանում գույքերի արժեքների չափման միավորները պետք է համապատասխանեցնել:
5. Վանաձորի համայնքապետարանում ստեղծված իրավիճակով պայմանավորված՝ որոշման NN 64 և 65 հավելվածներում նշված շարժական և անշարժ գույքի հանձնման-ընդունման աշխատանքների իրականացման ժամկետը անհրաժեշտ է երկարացնել:

	Կարգավորման նպատակը և բնույթը

	      Նախագծով առաջարկվում է՝
1. Որոշման N 10 Հավելվածի ««Գյումրու երեխաների խնամքի և պաշտպանության N 1 գիշերօթիկ հաստատություն» պետական ոչ առևտրային կազմակերպության լուծարման արդյունքում նախարարությանը ամրացված գույք» բաժնի, «Պաշարներ (այդ թվում՝ փոքրարժեք և արագամաշ նյութեր)» գլխի 15-րդ կետը հանել և հատկացնել «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը՝ համապատասխան փոփոխություններ կատարելով նաև N 10 Հավելվածի «Ընդամենը» և «Ընդհանուրը» տողերում: 
2. Որոշման N 17 Հավելվածի 1-ին կետից հանել 5 հատ երկհարկանի մահճակալը, քանի որ այն ներառված է որոշման N 6 Հավելվածում՝ համապատասխան փոփոխություններ կատարելով նաև N 17 Հավելվածի «Ընդամենը» տողում: 
3. Որոշումը լրացնել նոր 1.1 կետով, որով նախարարության ենթակայության ««Ձորակ» հոգեկան առողջության խնդիրներ ունեցող անձանց խնամքի կենտրոն» և «Երեխայի և ընտանիքի աջակցության կենտրոն» պետական ոչ առևտրային կազմակերպություններին ամրացված և դրանց գործառույթների իրականացման համար ոչ անհրաժեշտ գույքը հետ է վերցվում և ամրացվում «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը՝ համաձայն NN 5.1 և 5.2 Հավելվածների.
4. Որոշման 2-րդ կետի 1-ին ենթակետը լրացնել նոր «ժ.» պարբերությամբ, որով «Դիլիջանի երեխաների խնամքի և պաշտպանության գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների լուծարման արդյունքում նախարարությանը ամրացված մարզական գույքը  հետ է վերցվում և ամրացվում «Գյումրու մանկապատանեկան համալիր մարզադպրոց» պետական ոչ առևտրային կազմակերպությանը՝ համաձայն N 15.1 հավելվածի»:
5. Նոր խմբագրությամբ շարադրված որոշման N 63 հավելվածում նշված «Օդամաքրիչ խողովակ ճաշարանի» գույքի արժեքների չափման միավորը դարձնել հազար դրամ:
6. [bookmark: _GoBack]Վանաձորի համայնքապետարանում ստեղծված իրավիճակով պայմանավորված՝ որոշման NN 64 և 65 հավելվածներում նշված շարժական և անշարժ գույքի հանձնման-ընդունման աշխատանքները իրականացնել որոշումը ուժի մեջ մտնելուց հետո ութամսյա ժամկետում:

	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	Կառավարության 2021-2026թթ. ծրագրի 4.6 բաժնում սահմանվել է, որ
-	Սոցիալական աջակցության քաղաքականությունը հիմնվելու է սոցիալական կարիքի գնահատման և  դրան համաչափ սոցիալական ծառայություն տրամադրելու սկզբունքի վրա, 
-	շարունակվելու է իրականացվել երեխաների շուրջօրյա խնամքի հաստատություններից դուրսբերումը և  ընտանիքների հետ վերամիավորումը, ինչպես նաև կանխումը նրանց այդ հաստատություններում հայտնվելը։
Այսպիսով, նախագծով առաջարկվող՝ նախարարության ենթակայության շուրջօրյա խնամք իրականացնող կազմակերպությունների վերակազմակերպման արդյունքում կենսաբանական ընտանիք վերադարձած անձանց, իրենց սոցիալական կարիքներին համարժեք բնաիրային օգնության տրամադրման նպատակը Հայաստանի Հանրապետության կառավարության ծրագրով որդեգրած քաղաքականության իրականացման մեխանիզմներից մեկն է։

	 Նախագծի մշակման գործընթացում  ներգրավված  ինստիտուտները և անձինք

	      Նախագիծը մշակվել է նախարարության համապատասխան ստորաբաժանումների մասնագետների կողմից:  

	 Ակնկալվող արդյունքը

	      Իրավական ակտի ընդունման արդյունքում կապահովվի՝
- որոշման Հավելվածներում նշված գույքերի տնօրինման և օգտագործման հետ կապված  խնդիրների լուծումը,
- պետական սեփականություն հանդիսացող գույքի նպատակային և արդյունավետ օգտագործումը:  



Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
Նախագիծը նախարարության e_draft ինտերնետային կայքում տեղադրելու անհրաժեշտություն չկա:
